
Perla Jóhannsdóttir körfu knatt-
leiks kona og Gauti Guðmundsson 
skíðamaður hlutu viður kenning-
una Íþróttakona og Íþróttamaður 
KR 2023. Perla er 26 ára gömul og 
hefur leikið körfuknattleik með 
KR allan sinn feril. Hún hefur 
verið ein af lykilkonum meistara-
flokks kvenna undanfarin ár og 
var í vetur fyrirliði liðsins sem 
átti í harðri baráttu um sæti í 
efstu deild.

Gau t i  Gu ð mu n d ss o n  ná ð i 
góðum árangri bæði í svigi og stórs
vigi á HM unglinga í alpagreinum 
í Panorama í Kanada 2022. Hann 
bætti svo um betur, þegar hann 
varð í 45. sæti í stórsvigi á HM full
orðinna, sem fram fór í Courchevel 
Meribel í Frakklandi í vetur. Gauti 
er af miklum KRskíðaættum. Faðir 
hans og afi keppt báðir fyrir félagið 
um langt árabil. KR velur árlega 
íþróttamann og íþróttakonu KR sem 
þótt hafa skarað framúr í sinni íþrótt 
og voru verðlaun veitt á aðalfundi 
félagsins sem nýlega er lokið.

Perla og Gauti, íþróttakona 
og íþróttamaður KR 2023

Perla Jóhannsdóttir og Gauti Guðmundsson með viðurkenningar Perla Jóhannsdóttir og Gauti Guðmundsson með viðurkenningar 
sínar. Myndin var tekin á aðalfundi KR á dögunum.sínar. Myndin var tekin á aðalfundi KR á dögunum.

Tímamót eru að verða í bráðlega 125 ára sögu Knattspyrnu

félags Reykjavíkur KR. Margt hefur drifið á daga félagsins þann 

tíma. Sagan greinir frá bæði skini og skúrum. Gullaldartímabilum 

sem öðrum þar sem árangri var síður fagnað.

Framkvæmdir hafa öðru hvort sett svip á félagið. Árið 1942 

skipaði stjórn KR nefnd til að koma fram með tillögur að 

framtíðarskipulagi á reitnum í Kaplaskjóli. Þann 7. febrúar 1953 var 

glæsilegur íþróttasalur KR við Kaplaskjólsveg tekinn í notkun. Var 

það bogamyndaða byggingin sem setti sterkan svip á svæðið um 

árabil og stóð fram á tíunda tug síðustu aldar.

Árið 1965 var hafinn undirbúningur að byggingu nýs salar 

í framhaldi af upphaflega íþróttahúsinu og húsið sem var 

tekið í notkun 1971. Jafnhliða því húsi var lokið við allgóð búnings

herbergi sem tilheyrðu salnum.

Stærsta viðbótin við húsakost KR á svæðinu við Kapla skjólsveg 

til þessa var bygging stóra íþróttahússins, sem daglega gengur 

undir nafninu Asalur. Sú bygging var tekin í notkun árið 1999. 

Var hún mikil lyftistöng fyrir starf félagsins. Með henni var hægt 

að auka mikið við framboð á tímum í íþróttasölum þótt það hafi 

hvergi dugað til.

Síðan hefur fátt gerst er varðar bætta aðstöðu þar til nú að efna á 

til mestu framkvæmda í sögu félagsins. Síðar á þessu ári munu 

hefjast stórfelldar framkvæmdir sem hafa verið í undirbúningi 

í nokkur ár og beðið hefur verið með óþreyju. Tilkoma þeirra 

mannvirkja sem eiga að rísa munu marka tímamót í sögu félagsins. 

Með þeim verður fjölbreytt og öflugt íþrótta og tómstundalíf tryggt 

til frambúðar.

Tímamót

MAÍ 2023

ALHLIÐA MÚR- OG STEYPUVIÐGERÐIR

www.husavidgerdir.is/hafa-samband
info@husavidgerdir.is - Sími 565-7070

Finndu okkur á

Fegrun og lenging líftíma 
steyptra mannvirkja er 

okkar áhugamál. Við 
höfum náð góðum árangri 

í margs konar múr- og 
steypuviðgerðum, 

múrfiltun, steiningu og 
múrklæðningum. Hafðu samband

Við skoðum og gerum tilboð!

Starfshópur á vegum innviða ráðherra telur að 
áform Reykjavíkurborgar um íbúðabyggð í Skerja
firði hafi ekki það slæm áhrif á aðstæður fyrir flug að 
uppbyggingar áformin verði stöðvuð.   

Reykjavíkurborg hefur tekið ákvörðun um að hafist 
verði handa við jarðvegsframkvæmdir og þar með 
undirbúning uppbyggingar í Nýja Skerjafirði. Reykja
víkurborg muni í samvinnu við Isavia yfirfara ákvæði 
í deiliskipulagi sem lúta að því að takmarka áhrif 
vinds við uppbyggingu og útfærslu byggðar og land
mótunar á svæðinu, í samræmi við ábendingar starf
shópsins. Deiliskipulagið sem samþykkt var 2021 gerir 
ráð fyrir að í hinu nýja hverfi verði blönduð byggð 
með um 690 íbúðum, sem er einungis fyrsti áfangi 
fyrirhugaðrar uppbyggingar.  

Deilur hafa verið á milli innviðaráðuneytisins og 
Reykja víkurborgar um hina nýju Skerjafjarðarbyggð. Fyrir 
um ári lét Sigurður Ingi Jóhannsson innviðaráðherra þá 
skoðun í ljósi að Reykjavíkurborg myndi ekki fá að hefja 
uppbyggingu hverfisins fyrr en búið væri að finna starf
semi Reykjavíkurflugvallar nýjan stað. Starfshópur hefur 
síðan kannað fyrirliggjandi gögn og að því loknu hefur 
niðurstaðan orðið sú að hverfið mun rísa. Í lokaorðum 
skýrslu starfshópsins kemur fram að það sé og verði 
ákvörðunaratriði stjórnvalda, rekstraraðila og notenda 
flugvallarins hvort og þá hvaða skerðing nothæfis sé 
ásættanleg fyrir flugið á Reykjavíkurflugvelli.  

Skerjafjarðarbyggð 
mun rísa

Fyrsta skóflustungan að nýjum laufskála sem rísa 
á í suðurgarði Grundar við Hringbraut var tekin 2 
maí sl. Um er að ræða 100 fermetra kaffihús þar sem 
heimilismenn og aðrir gestir geta komið og keypt sér 
veitingar í notalegu umhverfi. 

Hægt verður að opna kaffihúsið út á sólríkum dögum 
og njóta veðurblíðu á útikaffihúsi. Þá verður einnig 

útbúin leikaðstaða fyrir börn. Laufskálinn mun létta 
yfirbragð þessa fallega og reisulega húss sem Grund 
er og veita Vesturbæingum gleði en meiningin er 
að íbúar í hverfinu geti einnig nýtt sér þjónustu 
kaffihússins. Áformað er að taka kaffihúsið í notkun í 
kringum næstu áramót.

Skóflustunguna tóku frá vinstri Guðrún B. Gísladóttir fyrrverandi forstjóri Grundar til 25 ára, Sigmundur I. 
Júlíusson heimilismaður á Grund og Gísli Páll Pálsson stjórnarformaður Grundar.

Stungið fyrir laufskála 
við Grund

Reykjavíkurflugvöllur. Byggingarland í Skerjafirði er til vinstri á myndinni.



Fiskislóð 41
101 Reykjavík
561 4110

Fiskislóð 41
Nýr staður

Nesdekk
býður þig
velkomin

á nýjan stað!
Nesdekk hefur opnað nýtt hjólbarðaverkstæði

á Fiskislóð 41, aðeins 200 metra frá gamla staðnum.

Á stærsta og glæsilegasta dekkjaverkstæði 
miðbæjarins færðu dekkjaskipti og ráðleggingar

fagmanna við val á réttum dekkjum.

Við hlökkum til að sjá þig og bílinn þinn á Fiskislóð 41.

SmurþjónustaDekkjaþjónusta Smáviðgerðir

Bókaðu tíma fyrir bílinn þinn og skoðaðu
dekkjaúrvalið á nesdekk.is

nesdekk.is / 561 4200

 Bókaðu tíma
á nesdekk.is

Bókaðu tíma á netinu



Lúðvík S. Georgsson hefur verið tengdur KR svo lengi sem 
hann man. Hann lék bæði fótbolta og körfubolta með 
félaginu en hefur einnig tekið mikinn þátt í öðru starfi 

þess. Hann tók við formennsku KR fyrir tveimur árum. Segir 
að það hafi verið tímabundin ráðstöfun, enda ekkert unglamb 
lengur, og ákvað hann að láta af formennsku á aðalfundi félagsins 
nú á dögunum. Lúðvík sat einnig í stjórn KSÍ frá árinu 1995 til 
2014, var meðal annars ritari stjórnar og síðar varaformaður, en 
hætti í stjórn að loknu ársþingi KSÍ 2014. Hann var þá sæmdur 
gullmerki KSÍ og heiðurskrossi ÍSÍ. Vesturbæjarblaðið settist 
niður með Lúðvík í heiðursherbergi í höfuðstöðvum KR á 
dögunum. Eftir að Lúðvík hafði sýnt komumanni myndir af 
fyrrum formönnum KR og kynnt þá lítillega fyrir honum snerist 
spjallið að honum sjálfum.

Líf Lúðvíks hefur snúist um 
fleira en KR. Hinn hlutinn snýr að 
verkfræði og einkum jarðhitamálum 
sem segja má að orðið hafi ævistarf 
hans. „Ég fór að loknu stúdentsprófi 
til Svíþjóðar árið 1970, þar sem ég 
lærði eðlisverkfræði. Að námi loknu 
kom ég til starfa hjá Orkustofnun 
sem jarðeðlisfræðingur. Þetta 
er á þeim  tíma þegar fyrsta 
orkukreppan hafði rétt gengið yfir 
og hitaveituvæðingin var komin á 
fullt. Þetta var því áhugaverður tími 
fyrir jarðeðlisfræðing. Ég vann við 
rannsóknir út um allt land til þess að 
finna og virkja heitt vatn sérstaklega 
til húsahitunar og einnig,  einkum 
síðar, til framleiðslu á rafmagni. 
Þetta voru fyrstu orkuskiptin sem 
fóru fram hér á landi. Þegar rætt er 
um að við höfum ekki staðið okkur 
nægilega vel í orkumálum má ekki 
gleyma þessu upphafi. Þetta fyrsta 
skref hitaveituvæðingarinnar er oft 
ekki talið með. Stóra skrefið sem 
kom okkur raunverulega af stað. 
Þær breytingar sem urðu þarna 
var stórkostlegt ævintýri. Þetta 
byrjaði í Reykjavík og á sér þar 
sögu nokkru lengra aftur en svo 
þróaðist þetta út um landið. Sagan 
um Hitaveitu Akureyrar er frábært 
dæmi, þegar heitt vatn fannst við 
Hjalteyri við Eyjafjörð. Hitaveitan 
var komin en ljóst var orðið að ekki 
var til nægjanlegt vatn fyrir hana. 
Menn voru farnir að velta ýmsu 
fyrir sér hvernig mætti leysa þetta 
án þess að bærinn yrði aftur kaldur. 
Þar á meðal hvort hægt væri að 
sækja heitt vatn yfir í Fnjóskadal 
handan Vaðlaheiðarinnar. En svo 
kom lausnin upp í hendurnar á 
mönnum rétt við túnfótinn sem 
var ótrúleg heppni.“

Við jarðhita leit í 15 ár
„Ég starfaði við jarðhitaleit 

í 15 ár. Frá 1975 til 1989 að ég fór 
til vinnu við Jarðhitaskólann og 
var aðstoðarskólastjóri þar næstu 
árin. Þetta var mjög ólíkt því sem 
ég hafði verið að fást við áður. Ég 
hafði einkum verið að horfa niður 
í jörðina en nú var ég farinn að 
vinna með fólk og kenna því. Flestir 
af þeim nemendum sem komu til 
okkar í Jarðhitaskólann voru frá 
þróunarlöndunum. Þeir komu 
víða að, einkum frá Afríkulöndum 
en einnig frá Mið Ameríku og Asíu. 
Þeir voru yfirleitt mjög áhugasamir 
og því var unun að kenna þeim. 
Síðustu sex árin mín í starfi áður en 
ég fór á eftirlaun var ég skólastjóri 
Jarðhitaskólans, frá 2013 til 2019.“

Jarðhitaskólinn var 
gefandi viðfangsefni

Lúðvík segir að starf sitt við 
jarðhitaskólann hafi verið gefandi 
viðfangsefni og veitt sér tækifæri 
til þess að ferðast og sjá ýmislegt af 
veröldinni sem hann hefði annars 
trúlega ekki augum litið. „Nemendur 
koma úr ýmsum hópum en allir eru  

á endanum valdir með viðtali. Hluti 
af starfinu var að heimsækja löndin 
og skoða aðstæður og möguleika 
og ræða við fólk sem tilnefnt hafði 
verið til náms. Þá var reynt að velja 
fólk sem líklegast væri til þess að 
spjara sig vel. Ég verð að segja það að 
aðlögun þessa fólks gekk vel og lang 
flest stóðu undir þeim væntingum 
sem til þess voru gerðar. Þetta veitti  
mér jafnframt góða innsýn í stöðu 
ríkja og þarfir við uppbyggingu og 
virkjun jarðhitans.“

Fæddur inn í KR  
En hvenær kom KR inn í líf 

Lúðvíks. Hann var snöggur til 
svars. „Við fæðingu. Ég er fæddur 
inn í KR þótt ég sé ekki alveg 
innfæddur Vesturbæingur. Í eitt 
ár átti ég heima handan við læk. 
Faðir minn og bróðir hans voru þá 
að byggja við Kvisthaga og þangað 
var flutt í ársbyrjun 1951. Ég var 
13 mánaða og síðan hef ég verið í 
Vesturbænum og meira að segja í 
sama húsinu fyrir utan námsárin í 
Svíþjóð. Í dag bý ég á efri hæðinni 
með fjölskyldu minni  en yngri systir 
mín býr á neðri hæðinni. Þetta er 
gott sambýli hjá okkur. Faðir okkar 
Georg Lúðvíksson, sem var forstjóri 
ríkisspítalanna, var mikill KR-ingur. 
Hann var einn af forystumönnum 
í skíðadeild KR sem var sett á 
laggirnar fyrir réttum 100 árum. 
Hann var þar í forystu fram undir 
1960. Á þeim tíma stjórnaði hans 
m.a. byggingu á skíðaskála félagsins 
í Skálafelli“ Lúðvík kveðst hafa spilað 
fótbolta og körfubolta sem strákur 
og alveg fram á fullorðins ár án 
þess þó að hafa nokkru sinni verið 
það sem kallað er afreksmaður. 
„Ég var lengur í körfunni en í 
fótboltanum þótt ég væri kallaður 
til starfa í fótboltanum í kringum 
1980. Síðan hefur fótboltinn og 
málefni tengd honum átt ótrúlega 
stóran hlut í lífi mínu. Ég átti sæti í 
stjórn knattspyrnudeildar KR í 15 
ár og þar af formaður síðustu fjögur 
árin. Ég var líka í stjórn KSÍ í 19 ár 
og var varaformaður þar í tvö ár. 
En þegar formaðurinn er KR-ingur 
er erfitt að vera með varaformann 
sem einnig er í KR.“

Var sestur í helgan stein
Lúðvík kveðst hafa verið sestur í 

helgan stein eins og það er kallað 
þegar leitað var til hans fyrir 
tveimur árum að gefa kost á sér til 
formennsku í KR til skemmri tíma. 
Þetta var þegar Gylfi Dalmann 
Aðalsteinsson lét af formennsku. 
Gylfi hafði sinnt stjórnarstörfum hjá 
knattspyrnunni í KR um og upp úr 
síðustu aldamótum, og sat meðal 
annars í stjórn rekstrarfélagsins KR 
og í stjórn KR-sport í nokkur ár. Árið 
2013 var Gylfi kjörinn formaður KR 
og gegndi því embætti til 2021 að 
Lúðvík tók við. „Skyldan kallaði á 
mig. Í mínum orðaforða þekkist 
ekki  að segja nei við KR. Það var 

ekki hluti af mínu uppeldi. Ég lét 
því til leiðast og var kjörinn fyrir 
tveimur árum.“ Lúðvík segir þetta 
hafa verið eftir erfiða tíma hjá KR. 
Kórónuveirufaraldurinn hafi sett sín 
strik í starfsemi þess eins og annarra 
félaga. Vegna samkomutakmarkana 
hafi mikið af starfi innan félagsins 
legið niðri um tíma og fjárhagurinn 
hafi verið erfiður. „En nú eru stór 
mál fram undan. Nú er búið að 
samþykkja nýtt deiliskipulag fyrir 

svæðið okkar. Fyrst á dagskrá er 
að byggja fjölnota íþróttahús sem 
við erum búin að semja um við 
Reykjavíkurborg. Það liggja nú 
fyrir gögn um alútboð á þessu 
verkefni, sem hafa verið samþykkt af 
byggingarnefnd Reykjavíkurborgar 
og KR. Þau þurfa að fara fyrir 
borgarráð til endanlegrar afgreiðslu, 
en það verður vonandi ekki mikill 
þröskuldur.  Ef allt gengur að 
óskum gætu framkvæmdir hafist í 

haust. Vandamálið er auðvitað að 
fjárhagsstaða borgarinnar er erfið. 
En við verðum þó að vona það besta 
því aðstöðuleysi félagsins er orðið 
með ólíkindum og ég trúi ekki öðru 
en að borgin taki jákvætt á þessu nú 
á næstu vikum.“

Íþróttahúsið er stórt skref
Lúðvík segir að þetta fyrsta skref 

með byggingu íþróttahússins sé stórt 
og muni breyta miklu. Þarna sé um 

Þetta er allt að koma

Fjölskyldan við Gardavatn á Ítalíu fyrir tveimur árum. Efri röð frá vinstri:  Ellert Kristján, Georg, Ari Lúðvík, Valur 
Einar og Lúðvík Neðri röð: Magnús, Kristrún Gunnarsdóttir, Ása og Sonja.

- segir Lúðvík S. Georgsson fráfarandi formaður KR

Íþróttamenn KR 2023 sem voru krýndir á aðalfundi KR í byrjun maí. 
Frá vinstri: Þórhildur Garðarsdóttir, sem er nýr formaður KR. Perla Jóhannsdóttir fyrirliði meistaraflokks 
kvenna í körfu, Gauti Guðmundsson skíðamaður og Lúðvík.



að ræða knattspyrnuvöll af hálfri 
stærð, ásamt  tengibyggingu þar sem 
gert er ráð fyrir aðstöðu fyrir margar 
af minni deildum félagsins sem 
verið hafi  dreifðar um Vesturbæinn. 
Þá segir Lúðvík að leikvangur KR 
sé orðinn úreltur. „Miðað við þær 
kröfur sem gerðar eru í dag til Bestu 
Deildarinnar í fótbolta er ljóst að við 
verðum að endurbyggja leikvanginn 
og leggja gervigras á hann. Við 
verðum að átta okkur á því að ekki 
er hægt að reikna með jákvæðum 
áhrifum loftslagsbreytinga á hverju 
vori. Við erum að koma undan 
kaldasta vetri í heila öld að viðbættu  
köldu vori þannig við höfum ekki 
enn getað spilað heimaleikina okkar 
á KR-vellinum. Við höfum þurft að 
víxla heimaleikjarétti eða spila úti á 
Seltjarnarnesi hjá Gróttu, og slíkt er 
ekki vænlegt til árangurs. Á Íslandi 
er ekki hægt að ganga út frá alvöru 
hlýindum fyrr en í maí mánuði. 
Nú hafa 8 af 12 leikvöngum í Bestu 
Deildinni verið lagðir gervigrasi.“

Spennandi dæmi
Lúðvík snýr sér að öðrum 

framkvæmdum á KR svæðinu en 
þeim sem snúa að íþrótta mann-
virkjum og aðstöðu fyrir félagsstarf 
KR. Hann segir að til þess að nýta 
svæðið almennilega og til að 
skapa sterkari fjárhagsgrundvöll 
fyrir félagið sé meiningin að 
byggja fjölbýlishús með fram 
Kapla skjólsveginum og Flyðru-
grandanum. Þar verði um það bil 
10 til 12 þúsund fermetra byggingar 
eða 100 til 120 íbúðir auk atvinnu-
h ú s n æ ð i s  á  ja rð h æ ð  v e g n a 
þjónustu við hverfið. Lúðvík segir 
engin vandamál séu við fjármagna 
þær framkvæmdir í  gegnum 
bankakerfið. Síðan verði þetta 
húsnæði selt. Hins vegar sé enn 

eftir að ganga frá fjármögnunar-
samningum við borgina um 
leikvanginn hvernig staðið verði 
að þeim framkvæmdum. „Hvernig 
sem á þetta er litið er um feiknalega 
spennandi dæmi að ræða.“ 

Allt verður að fylgjast að
Þarna er fjöregg félagsins. En 

þarna verða líka allar bygginga-
framkvæmdir að fylgjast að. Í hverfi 
eins og Vesturbænum og þeirri 
þéttu byggð sem þar er, gengur ekki 
að vinna við framkvæmdir sem 
valda miklu raski í lengri tíma. Það 
er ekki hægt að bjóða íbúunum 
upp á það. Við þurfum að vera í 
eins góðu samráði við þá og hægt 
er. Við höfum ekki orðið vör við 
miklar deilur aðrar en þær sem snúa 
að bílastæðum. Fólk er viðkvæmt 
fyrir þeim. En það er erfitt að fórna 
byggingarlandi fyrir bílastæði. 
KR-svæðið er í hjarta Vesturbæjarins 
og fólk er aðeins farið að læra 
á þetta. Ég bý við Kvisthaga og ég 
labba gjarnan hingað. Fyrir mig er 
það ekki stórt mál að labba út í KR 
til að horfa á leiki eða til annarra 
erinda. En bílastæði  eru nokkuð 
sem snýr að borginni og hún stýrir 
þar. Við verðum því að vona að þetta 
taki ekki mörg ár.“

Gullaldir KR
Lúðvík hendir gaman af því að 

bílaöldin og gullaldir KR hafi farið 
nokkuð saman. Á tímum fyrstu 
gullaldarinnar, um 1930, þegar 
KR vann það afrek að vinna á 
sama ári öll knattspyrnumót sem 
haldin voru á landinu sex talsins 
í þremur flokkum, þá hafi bílar 
verið að koma til sögunnar sem 
samgöngutæki. Á næstu gullöld 
sem hann kallar svo fyrir og eftir 

1960 þegar Skagamenn og KR-ingar 
voru ríkjandi í fótboltanum hafi 
bílaöldin runnið yfir á fullum þunga. 
Síðan kom langa hléið. Á tíunda 
áratugnum hafi enn ein gullöldin 
runnið upp og Íslandsmeistaratitlar 
og bikarar unnust bæði í karla- og 
kvennaflokki og Íslandsmeistaratitill 
í öðrum flokki að auki, allt á sama 
ári, nokkuð sem erfitt verður 
að endurtaka. Hann segir þetta 
tímabil minnisstæðustu árin sín frá 
störfum fyrir KR.  

Vantar ekki fólk heldur 
aðstöðu

Talið berst að aldri Vesturbæinga. 
Hvort vanti ungt fólk í borgarhlutann 
til að standa vel undir öflugu 
íþróttafélagi. Lúðvík telur svo ekki 
vera. „Vesturbæingum var farið 
að fækka nokkuð á tímabili en 
dæmið hefur snúist við. Nú erum 
við með fullt af ungu og kraftmiklu 
fólki. Okkur vantar ekki fólk sem 
vill stunda íþróttir. Okkur vantar 
hins vegar meira pláss og húsnæði 
til þess að geta sinnt þessu fólki 
almennilega og það kallar eftir að 
framkvæmdir hefjist við nýja og betri 
aðstöðu KR.“

Þetta er allt að koma
„Ég hef  verið giftur sömu 

konunni í hálfa öld og við höfum 
búið á Kvisthaganum í því sem 
ég get kallað í fjölskylduhúsi frá 
því við komum heim frá námi,“ 
heldur Lúðvík áfram. „Konan 
mín heitir Sonja Garðarsdóttir og 
kemur úr Hafnarfirði. Við gengum í 
hjónaband 1971 áður en við fórum 
saman til Svíþjóðar. Hún lærði 
félagsráðgjöf þar ytra á meðan ég 
var í verkfræðinni. Ég er af síðasta 
árganginum þar sem fyrri hluti í 

verkfræði var kenndur hér heima en 
svo urðu menn að fara erlendis og 
þá fóru margir til Norðurlandanna. 
Ég fór hins vegar í eðlisverkfræði 
sem var ekki kennd hér heima og 
fór því beint til Svíþjóðar þar sem 
námsárin okkar liðu.“ Börnin hafa 
fetað um margt í slóð foreldranna. 
„Eldri börnin eru verkfræðingar. 
G e org  s onur  minn stofnaði 
fjártæknifyrirtækið Meniga, sem 
býður upp á tölvukerfi í gegnum 
bankana, sem hjálpar fólki til þess 
að fara vel með fjármuni sína. Hann 
á þrjá syni. Sá elsti, Ellert, er einn 
af bestu borðtennisspilurum KR 
og í landsliðinu í borðtennis. Ása 
Guðlaug dóttir mín er ári yngri. 
Hún starfaði lengi hjá Össuri. Það 

var stutt á milli þeirra. Við vorum 
búin að bíða svolítið eftir fyrsta 
barninu en svo kom hún beint 
í kjölfarið. Við tókum okkur síðan 
dálitla hvíld frá barneignum. 
Ellefu ár liðu þar til yngri sonurinn 
Magnús Þorlákur kom í heiminn. 
Hann er hagfræðingur og starfar 
hjá Icelandair. Ef ég lít til baka get 
ég ekki annað sagt en ég hafi verið 
heppinn í lífinu. Hvort sem það 
tengist einkalífinu, lífsstarfi mínu að 
jarðhitamálum eða áhugamálinu 
sem er KR. En þetta er allt að 
koma.“ segir Vesturbæingurinn og 
KR-ingurinn Lúðvík S. Georgsson og 
á þar augljóslega við framkvæmdir 
á KR svæðinu.

Um 100 fyrrum nemendur Jarðhitaskólans sóttu Alþjóðajarðhitaþingið í Ástralíu 2015. Hér sjást þau ásamt 
nokkrum kennurum Jarðhitaskólans og þáverandi iðnaðarráðherra, Ragnheiði Elínu Árnadóttur.

Borað eftir jarðhita í Ekvador – með fyrrverandi nemendum 
Jarðhitaskólans.

STÍLBÓKSTÍLBÓK

Sjálfstætt 
starfandi apótek 

sem býður 
persónulega 
þjónustu og 

hagstæð verð á 
lyfjum og öðrum 
heilsutengdum 

vörum.
L a u g a v e g i  5 3 b S: 414 4646

Elli- og örorkulífeyrisþegar njóta sérkjara hjá Íslands Apóteki

Opnunartímar:
Mán-Fös:

10:00-18:00
Laugardaga
10:00-16:00
Sunnudaga:

Lokað

Í Ekvador.

Anna Jóna

Nýr veitingastaður hefur verið opnaður í miðborginni. Nánar 
tiltekið við Tryggvagötu 11. Hann heitir Anna Jóna og eigandi 
hans er Haraldur Þorleifsson, sem áður starfaði hjá Twitter og nú 
vinnur nú meðal annars að því að rampa upp borgina og víðar 
svo fatlaðir komist betur leiðar sinnar. Haraldur er sjálfur fatlaður 
og notar hjólastól.

Nafnið Anna Jóna er sótt til mömmu Haraldar sem lést í bílslysi 
þegar hann var ellefu ára. Haraldur ólst upp á þessum slóðum 
nánar tiltekið við Norðrurstíg sem er nokkurn veginn beint á móti 
þar sem Anna Jóna er í dag. Haraldur sá þetta húsnæði auglýst til 
sölu um svipað leyti og hann flutti með fjölskyldu sína heim frá 
Bandaríkjunum. Við það vaknaði draumurinn um að opna eigin 
veitingastað og minnast með því móður sinnar.

Nýi veitingastaðurinn Anna Jóna er afar hlýlegur. Innandyra ríkir 
andblær liðinna tíma. Stíllinn er fágaður og fölbleikt litavalið er 
sótt aftur til miðju síðustu aldar eða til tíma Önnu Jónu sem var 
búningahönnuður og myndlistarmaður. Nostrað hefur verið við hvert 
handtak og hugsað fyrir öllu. Hin smæstu atriði hafa vart farið fram 
hjá hönnuðum og öðrum sem að þessu verki komu. Útkoman er 
sérlega glæsileg.

Nostrað hefur verið við hvert atriði og andblær liðinnar aldar 
einkennir Önnu Jónu.

Þannig er áætlað að Stofnun Ólafs Ragnars komi til með að líta út.
Teikning/ Hringborð Norðurslóða/ Rizma Feros.

Um 20 til 30 þúsund fermetra 
bygging í Vatnsmýrinni

Ráðast þarf í töluverðar endurbætur vegna 
myglu í Vesturbæjarskóla. Niðurstöður 
Verk fræði stofunnar Eflu þess efnis voru 
kynntar foreldrum barna í Vesturbæjarskóla 
fyrir nokkru. Raki mældist á nokkrum 
stöðum í byggingunni. Mestur var hann í 
heimilisfræðistofu og rýmum nærri henni. 
Einnig í og við búningsaðstöðu við íþróttasal 
og nokkrum öðrum af mörkuðum stöðum.

Meðal þess sem lagt er til eru þrif og 
sótthreinsun, fjarlægja skemmt byggingarefni, 
stöðva leka og huga að loftskiptum. Stærsta 
einstaka verkefnið sem fyrir liggur er að skipta 
um þak á hluta skólans. Áætlað er að ráðast í 
þá framkvæmd næsta sumar og vinnu ætti að 
vera lokið í desember 2024. Fram kemur í bréfi 
sem foreldrar barna í Vesturbæjarskóla fengu 
sent að áhersla verði lögð á að halda skólastarfi 
innan skólans og raska því sem minnst á 
meðan unnið er að endurbótum.  Vesturbæjarskóli.

Fara þarf í endur-
bætur vegna myglu

Nýr glæsilegur 
veitinga staður 
við Tryggvagötu

Ríkisstjórnin hefur samþykkt tillögu Katrínar 
Jakobs dóttur forsætisráðherra um stuðning við að 
setja á fót sjálfseignarstofnun Ólafs Ragnars Gríms-
sonar um málefni norðurslóða í Reykjavík. Hring-
borði Norðurslóða – Arctic Circle verða lagðar til 
10 milljónir króna af sameiginlegu ráðstöfu-
narfé ríkisstjórnar til að standa straum af frekari 
undirbúningi verkefnisins. 

Stofnuninni er ætlað að verða vettvangur fyrir 
alþjóðlega samvinnu um málefni norðurslóða, aðgerðir 
gegn loftslagsbreytingum, sjálfbærni og aðra tengda 
þætti. Áætlað er að nýbyggingin vegna hennar í Vatns
mýrinni verði 20 til 30 þúsund fermetrar. Um er að ræða 
framtíðarheimili Hringborðs norðurslóða og markmiðið 
er að tryggja Íslandi til langframa þá sterku stöðu sem 
það hefur áunnið sér sem þungamiðja í alþjóðlegri 

umræðu um norðurslóðir. Ekki er þó gert ráð fyrir 
skörun við hefðbundna ríkjasamvinnu eða lögbundið 
hlutverk Stofnunar Vilhjálms Stefánssonar og starfsemi 
Norðurslóðanets Íslands. Gert er ráð fyrir því að fjáröflun 
fyrir bygginguna verði á höndum Hringborðs norðurs
lóða og stjórnar hinnar nýju stofnunar sem og bygging 
og rekstur húsnæðisins.

Byggingin mun heita á ensku The Ólafur Ragnar 
Grímsson Centre, eða The Grímsson Centre. Miðað er 
við að fermetrinn kosti um 700 þúsund og alls muni því 
kosta 14 til 21 milljarð króna að reisa húsið í Vatnsmýri. 
Unnin verður þarfagreining fyrir nýbyggingu stofnunar
innar ásamt kynningarefni fyrir alþjóðlega hönnunar
samkeppni og fjárhagslega bakhjarla. Samþykkt hefur 
verið í skipulagsráði Reykjavíkurborgar að auglýsa deili
skipulag fyrir byggingu hinnar nýju stofnunar. 

Stofnun Ólafs Ragnars

Vesturbæjarskóli

Skeifan 8 | 108 Reykjavík | sími 517 6460 | www.belladonna.is

 

Við eigum frábært úrval 
af flottum yfirhöfnum

 í stærðum 38-60

Ertu í hugleiðinugm um að minnka 
eða stækka við þig?
Erum með kaupendur og seljendur 
óskráðra eigna sem skoða skipti. 
Hafðu samband og fáðu frítt  
skuldbindingalaust verðmat.

• Góð þjónusta
• Fagljósmyndun
• Sanngjörn söluþóknun

Þínir menn í Vesturbænum

Ólafur  
Finnbogason
lögg. fasteignasali
Sími: 822 2307
olafur@miklaborg.is

Gunnar  
S. Jónsson
lögg. fasteignasali
Sími: 899 5856
gunnar@miklaborg.is

hreinsum
fyrir þig

við 

Ægisíðu 115 - Sími 552 4900
hradi@fatahreinsun.is 

HRAÐI fatahreinsun

www.fatahreinsun.is 

Alhliða fatahreinsun og þvottahús síðan 1966

Gosbrunnurinn Hafmey eftir Guðmund frá Miðdal 
sem gefinn var Vesturbæjarlaug þegar laugin var 
vígð 25. nóvember árið 1961 er nú komin aftur á 
heimaslóðir. Verkið var formlega afhjúpað við Vestur-
bæjarlaug á Sumardaginn fyrsta þann 20. apríl og því 
fagnað að Hafmeyjan sé nú komin „heim“ aftur.

Með tímanum lét verkið mikið á sjá og var að 
endingu tekið niður til lagfæringar. Listasafn Reykja-
víkur lét steypa Hafmeyna í brons í samstarfi við Pétur 

Bjarnason myndhöggvara og hefur bronsskúlptúrinn 
nú verið reist ur á stall við laugina á nýjum stað þar 
sem útbúið hefur verið setsvæði í kringum verkið. 
Guðmundur frá Miðdal bjó til fjórar gerðir hafmeyja 
til að nota í gos brunna og voru nokkrar þeirra reistar í 
skrúðgörðum víða um land. Styttan Hafmeyjan sýnir 
stúlku sem heldur á löngu 

Hafmeyjan komin heim

Hafmeyjan komin heim. Ari Trausti Guðmundsson jarðfræðingur, fyrrum alþingismaður og sonur Guðmundar 
frá Miðdal stendur við verk föður síns. 



8 Vesturbæjarblaðið MAÍ 2023

Elín Sigrún Jónsdóttir, lögmaður | Tryggvagötu 11, 2. hæð
Sími 783 8600 | elin@buumvel.is | www.buumvel.is

Vantar þig þjónustu 
við dánarbússkipti,  

sölu og ráðstöfun eigna?

SÉRHÆFÐ  
LÖGFRÆÐIÞJÓNUSTA  
VEGNA BÚSETUSKIPTA  
MEÐ ÁHERSLU Á 60+

Verið er að byggja allt að 7,6 þúsund fermetra 
íbúðarhúsnæðis á Steindórsreitnum auk atvinnu
rýma í Vesturbænum, sem oft hefur verið kallað
ur BYKOreiturinn eftir að BYKO rak verslun í 
gömlu Steindórshúsunum um tíma. Um er að ræða 
byggingu þriggja húsa með 84 íbúðum og sameigin
legum bílakjallara. Framkvæmdir hófst haustið 2021 
og áætlað er að þeim ljúki á næsta ári. 

Fjárfestingarfélagið IREF, sem er í eigu Gunnars 
Sverris Harðarsonar og Þórarins Arnars Sævars
sonar, tveimur af aðaleigendum Re/Max eignaðist 

helmings hlut í félaginu U22 ehf. á síðasta ári en helsta 
eign síðarnefnda félagsins er Steindórsreiturinn við 
Hringbraut Eignabyggð ehf., sem er í eigu Hannesar 
Þórs Baldurssonar og Brynjólfs Smára Þorkelssonar 
tók við eignarhaldi á U22 af fasteignafélaginu Kalda
lóni haustið 2021 en eignin var hluti af endurgjaldi í 
kaupum Kaldalóns á atvinnuhúsnæði. IREF eignaðist 
svo helmings hlut í U22 á móti Eignabyggð í fyrra. 
Bókfært verð Steindórsreitsins við Sólvallagötu 79 var 
3,4 milljarðar í lok síðasta árs.

Þannig mun Steindórsreiturinn, sem er næst Hringbrautinni gegnt JL húsinu líta út að framkvæmdum loknum. 
Mynd: +Arkitektar.

Framkvæmdum á 
að ljúka á næsta ári

Endurskoðun • Skattur • Ráðgjöf www.grantthornton.is
Grant Thornton endurskoðun ehf. er íslenskt aðildarfélag Grant Thornton International Ltd., sem er eitt af  fremstu alþjóðlegu samtökum sjálfstæðra endurskoðunar og ráðgjafarfyrirtækja. Grant Thornton 
endurskoðun ehf. sérhæfir sig í að aðstoða rekstraraðila við að nýta tækifæri til vaxtar og bættrar afkomu með skilvirkri ráðgjöf. Framsýnn hópur starfsmanna, undir stjórn eigenda, sem ávallt eru aðgengilegir 
viðskiptavinum, nýta þekkingu og reynslu sína til að greina flókin málefni og finna lausnir fyrir viðskiptavini sína, hvort sem það eru einkarekin, skráð félög eða opinberar stofnanir. Yfir 35.000 starfsmenn Grant 
Thornton fyrirtækja í meira en 100 þjóðlöndum, leggja metnað sinn í að vinna að hag viðskiptavina, samstarfsmanna og samfélagsins sem þeir starfa í.

UM 90 vinnu rými 
í HafnarHaus

Gamalt skrifstofur ými hefur fengið nýtt hlutverk í 
Hafnarhúsinu. Þar er nú unnið að því að byggja upp skapandi 
samfélag. Þetta rými nefnist HafnarHaus og hóf starfsemi síðla 
sumars á liðnu ári. Nú þegar er fólk sem ekki þekktist áður er farið 
að vinna að ýmsum verkefnum saman.

Hugmyndina að þessu á Haraldur Þorleifsson athafnamaður sem 
meðal annars er þekktur fyrir að rampa Reykjavík upp. Hann hafði 
ásamt René Boonekamp verið að velta fyrir sér hvers vegna ekki væri 
staður á Íslandi þar sem skapandi fólk og fyrirtæki væru saman undir 
einu þaki. Og þér létu ekki þar við standa heldur gerðu hugmyndina 
að veruleika. Rýmið er um 3.000 fermetrar og um 90 vinnurými sem 
nýtast með ýmsum hætti. Nú hafa um sjötíu skapandi einstaklingar 
komið sér fyrir og reyni að skapa lifandi stemningu í húsinu og gæta 
þess að það sé hæfileg blanda allra greina. Hópurinn sem stendur að 
HafnarHaus leigir af Reykjavíkurborg og framleigir til notenda.     

Vinnurýmin í HafnarHaus nýtast með ýmsum hætti og skapa 
stemningu.

Steindórsreitur

Nýtt miðborgarfélag hefur verið stofnað. Þetta kom 
meðal annars fram í erindi sem Guðrún Jóhannesdóttir 
eigandi Kokku og Jakob E. Jakobsson veitingamaður á 
Jómfrúnni flutt  á kynningarfundinum Athafnaborgin 
2023. Þar sögðu þau frá nýju markaðsfélagi sem nýlega 
var stofnað á forsendum rekstraraðila. Miðborgin 
Reykjavík, eins og félagið heitir, hefur þann tilgang að 
vera markaðsfélag fyrir hagaðila miðborgarinnar til að 
skapa jákvæða upplifun og efla atvinnurekstur, verslun 
og þjónustu og störf á svæðinu

Tilgangur félagsins er meðal annars að upplýsa um 
starfsemina í miðborginni. Veita  upplýsingar um aðgengi 
og bílastæðahús. Sjá um kynningar og markaðsmál fyrir 
miðborgina og halda utan um markaðsviðburði. Félagið á 
að vera talsmaður um málefni miðborgarinnar. Sjá um öll 
helstu samskipti við og Reykjavíkurborg og vinna að bættu 
umhverfi og öryggi í miðborginni. Og að skipuleggja 
tengslastarf með félagsmönnum út frá þeirri staðreynd að 
yfir 200 verslanir eru í miðborginni. Yfir 70 verslanir eru 
að selja föt og skó. Þar eru einni fjölda gleraugnaverslana, 
skartgripa og úraverslana auk margskonar annarrar 
þjónustu. Auk þess ná nefna margvíslega menningarstarfsemi og listgallerí.  

Stjórn félagsins skipa Jakob Einar Jakobsson á Jómfrúnni, Kristjana Ósk Jónsdóttir frá Reitum 
Fasteignarfélagi, Róbert Aron Magnússon hjá Götubiti ehf/2Guys, Guðrún Jóhannesdóttir í Kokku og 
Karl Jóhann Jóhannsson í Aurum.

Nýtt miðborgarfélag stofnað
- tilgangur þess er að sinna markaðs- og kyningarmálum

Jakob E. Jakobsson og Guðrún Jóhannesdóttir flytja 
erindi á kynningarfundinum Athafnaborginni.

Netverslun: systrasamlagid.is



Drekkið í ykkur litríka menningu og andið að 
ykkur fersku sjávarlofti við höfnina.

Opið sunnudaga til fimmtudaga kl. 15–23 og 
föstudaga og laugardaga kl. 15–24.

Á barnum er dagleg gleðistund kl. 15–18.

Veitingastaðurinn er opinn kl. 18–21.30 og 
hægt að panta barsnarl kl. 15–23 alla daga.

28.–31. maí fá öll börn,
12 ára og yngri, frítt 

að borða af barnamatseðli.

Með hverjum fullorðnum gesti 
geta tvö börn borðað frítt.

Borgarráð hefur samþykkt að Reykjavíkurborg taki 
á leigu fjórðu hæðina í JL-húsinu við Hringbraut fyrir 
umsækjendur um alþjóðlega vernd. Borgin leigir 
húsnæðið af Framkvæmdasýslunni Ríkiseignum 
sem aftur leigði það af Eykt ehf. Velferðarráð hefur 
samþykkt að fjölga þjónustuþegum sem sækja um 
alþjóðlega vernd úr 220 í 300.

Húsnæðið sem um ræðir á Hringbraut er 1.060 

fermetrar að stærð með 22 herbergjum. Eldhús fylgir 
hinu leigða rými en án búnaðar. Samningurinn er 
tímabundinn og gildir til 31. ágúst 2024 án sérstakar 
uppsagnar eða tilkynningar af hálfu aðila. Þrátt 
fyrir framangreint er hvorum aðila heimilt að segja 
samningnum upp með sex mánaða fyrirvara. Núverandi 
þjónustusamningur við Útlendingastofnun er til 
31. nóvember n.k.

JL Húsið við Hringbraut.

Umsækjendur um alþjóð
lega vernd á fjórðu hæð

Sólarhringsvakt: 581 3300 & 565 5892
Komum til aðstandenda og ræðum skipulag sé þess óskað

Sverrir Einarsson
S: 896 8242

Jón G. Bjarnason
S: 793 4455

Jóhanna 
Eiríksdóttir

Útfararstofa Íslands
www.utforin.is w Auðbrekku 1, Kópavogi

Útfararstofa Hafnarfjarðar
www.utfararstofa.is w Dofrahellu 9b, Hafnarfirði

Bergstaðastræti 4 
fær að standa

Skipulagsfulltrúi Reykjavíkur hefur hafnað ósk eiganda hússins 
Bergstaðastrætis 4 um að rífa húsið og byggja fjögurra hæða hús 
á lóðinni. Húsin á lóðinni Bergstaðastræti 4 voru byggð 1912 og 
teljast því aldursfriðuð samkvæmt lögum um menningarminjar. 
Upphaflega er þetta hús sagt steinsteypt einlyft verksmiðjuhús 
með mænisþaki, en er núna tvílyft með skúrþaki og hefur verið 
klætt að utan, að því er fram kemur í umsögn verkefnisstjóra 
skipulagsfulltrúa.

Húsið Bergstaðastræti 4 stendur gegnt Hegningarhúsinu 
við Skólavörðustíg og skáhallt á móti Kaffibarnum. Norðan við er 
lítið rautt timburhús þar sem Bólstrun Ásgríms var lengi til húsa. 
Upphaflega mun eldsmiðja hafa verið starfrækt í húsinu en margvísleg 
starfsemi hefur verið þar í gegnum áratugina. Árni Höskuldsson 
gullsmiður rak gullsmíðaverkstæði í húsinu um árabil. Þar voru einnig 
tískuvöruverslunin Kastalinn og Wok Shop um tíma. Á seinni árum 
hefur veitingastarfsemi verið í húsinu. Má þar nefna Matarkistuna, 
sælkerabúð Sigurveigar og Súpu Reykjavík. Engin starfsemi er þar í 
dag. Bergstaðastræti 4 setur sterka götumynd á umhverfið. Þar parast 
gamla bólstrunarhúsið þar sem Egill Ásgrímsson starfaði þar til fyrir 
nokkrum árum og nágrannahúsið. Egill og Árni Gullsmiður voru 
ekki aðeins nágrannar við Bergstaðastræti heldur einnig félagar í 
völdum kaffihóp sem hittist í morgunkaffi á Kaffi Tári í Bankastrætinu 
nokkrum skrefum neðar.  

Húsið við Bergstaðastræti 4 setur sterkan svip á götumyndina.

JL Húsið

Framkvæmdir eru að hefjast í Hljómskála-
garðinum. Þeim er ætlað að styrkja viðburðarsvæðið 
í garðinum og gera hann betur búinn til að taka á 
móti mannfjölda á stórum hátíðisdögum í Reykjavík. 
Framkvæmdasvæðið verður lokað meðan á þeim 
stendur en ætlunin er að þeim verði lokið fyrir 
menningarnótt sem fram fer laugardaginn 19. ágúst.

Slitþolið gras verður lagt á svæðið, svipað því 
og er notað á fótboltavelli. Undir grasflötinni verður 
drenlagnakerfi sem veitir vatni frá þegar rignir mikið 
og einnig verður komið fyrir vökvunarkerfi sem hægt er 

að nota þegar þurrt er. Með þessu verður má minnka 
viðhald á grasflötinni og hún verður fljótari að jafna sig 
eftir stóra viðburði. Upphækkað grassvæði með góðri 
burðargetu verður gert á norðurhluta grasflatarinnar. 
Þar verður pláss fyrir tímabundið svið vegna 
hátíðarhalda. Upphækkaða grasflötin er afmörkuð með 
grágrýtishleðslu með innfelldri lýsingu og hellulagðri 
gönguleið. Þar verður einnig svæði fyrir þjónustubíla 
vegna viðburða og akstursleiðin inn á viðburðarsvæðið 
frá Hringbraut verður lagfærð.

Hátíðahöld í Hljómskálagarðinum 17. júní.

Styrkja á viðburðasvæðið 
í Hljómskálagarðinum

Netverslun:
systrasamlagid.is

Mikil breyting hefur orðið við austanverðan 
Víðimel að undanförnu. Stórhýsisið við Víðimel 29 
sem lengi var í eigu kínverska sendiráðsins hefur 
gengið í gegnum endurnýjun lífdaga. 

Eftir að starfsemi sendiráðsins var flutt úr húsinu árið 
2012 lenti það í niðurníðslu rétt eins og enginn vissi 
hvað við það ætti að gera þegar sendiráðsstarfsemin 
þurfti ekki á því að halda. Húsið var orðið illa farið enda 

engu viðhaldi sinnt af hálfu Kínverja um átta ára skeið. 
Gagnrýni hafði komið fram einkum af hálfu nágranna 
þegar húsið var loksins sett í sölu á árinu 2020. Friðbert 
Friðbertsson forstjóri Heklu festi síðan kaup á húsinu 
og boðaði strax að hefja endurbætur á því. Nú eru fram-
kvæmdir við endurbætur vel á veg komnar og gert er ráð 
fyrir að þeim ljúki í haust.

Endurnýjað húsnæði við Víðimel 29.

Gamla Kínverska 
í endurnýjun lífdaga

Fáðu sem 
mest út úr 
sumrinu

Eyrartröð 16, 220 Hafnar�rði
sími: 537-1029, www.bergsteinar.is

Eyrartröð 16
220 Hafnar�rði

Opið kl. 11-16 virka daga

FALLEGIR LEGSTEINAR
Á góðu verði 

Verið velkomin

www.borgarblod.is

Netverslun: 
systrasamlagid.is

Gríðarlega sterkt skólaskákmót var haldið 
í Hagaskóla 12. maí sl. Þar öttu allir sterkustu 
skákmenn skólans kappi og fór keppnin fram þvert 
á árganga. 

Undanfari mótsins voru þrjú árgangamót en mikill 
skákáhugi er í skólanum. Á þessu lokaskákmóti 

skólaársins tefldu 24 keppendur úr árgöngunum 
þremur til sigurs. Í fyrsta sæti varð Matthías Björgvin 
Kjartansson í 8. ASÁ. Í öðru sæti varð Magnús Andri 
Magnússon í 10. SÓ og í þriðja sæti varð Björn Höjgaard 
V. Steinsson í 8. AHO.

Sterkt skákmót í Hagaskóla 

Sigurvegarar í skákmóti Hagaskóla.

Skilaboð í 
geimskutlu í 
Landakotsskóla

Verkefnið “Skilaboð í geimskutlu” var unnið á þemadögunum 
í Landakotsskóla  þann 28. til 29. mars síðastliðinn. Allur skólinn 
tók þátt í verkefninu og var nemendum blandað þvert á bekki. 

Hugmyndin var sú að senda skilaboð út í geim um hvernig við 
lifum á jörðinni og hvað við myndum vilja að geimbúar viti um okkur. 
Útfærslurnar urðu margvíslegar. Sem dæmi, þá var unnið video verk, 
myndlist, stór kort af jörðinni og margt fleira. Afraksturinn var síðan 
sýndur á göngum skólans og var opið hús þar sem margir sáu sér fært 
að mæta og líta á verkin.

Síðustu vikur hafa Bátaleikarnir verið í gangi í 6. 
bekk Vesturbæjarskóla. Bátaleikarnir eru svonefnd 
STEAM áskorun sem ætlað er að örva rökhugsun 
með hönnun, þrautalausnum og sköpun. STEAM 
stendur fyrir Science, Technology, Engineering, Art 
og Math. Áskorunin var að búa til bát sem gæti siglt 
ákveðna vegalengd án þess að sökkva. 

Börnin fengu frjálsar hendur um það hvernig þau 
útfærðu lausnina en báturinn átti að vera búinn til úr 
endurnýtanlegum efnivið og ekki mátti nota rafmagn til 
að knýja bátinn áfram. Við fengum Birgi skipahönnuð 
frá Skipasýn til okkar í heimsókn sem fræddi okkur 
um ýmislegt hvað varðar hönnun báta sem var mjög 
áhugavert og hvetjandi. Sköpunarsmiðjuverkefnið er 

viðfangsmikið og felur í sér ýmis hæfniviðmið.  
Verkefnið er e-Twinning verkefni en markmið slíkra 

verkefna er að auðga skólastarfið á ýmsan hátt. Auk 
Vesturbæjarskóla taka þátt  Ingunnarskóli og Selásskóli 
og skólar á Norðurlöndunum. Ferlið var allt tekið upp 
og fengu nokkrir nemendur það hlutverk að búa til 
myndband sem sent verður hinum skólunum í 
verkefninu. Við fáum einnig að sjá hvernig gekk hjá 
þeim. Síðar í mánuðinum verður fjarfundur þar sem 
skólarnir hittast og fá smá örkynningu á því hvernig 
verkefnið gekk. Í framhaldinu halda börnin áfram að 
læra um krafta og geta því betur áttað sig á ýmsum 
hugtökum sem þeim tengjast með vísan í Bátaleikana 
sem gerir námið þeim merkingarbært.

Bátaleikar á Reykjavíkurtjörn

Frá þemadögum í Landakotsskóla.

Nýsköpunarmennt 
í Melaskóla

Í vetur hefur verið samstarfsverkefni í nýsköpunarmennt í 
6. bekk Melaskóla.

Hugmyndir nemenda í 6. bekk voru sendar inn í NKG 
(Nýsköpunarkeppni grunnskólanna) og var eitt verkefni úr Melaskóla 
valið í hóp 25 hugmynda af mörg hundruð innsendra umsókna.  
Nemendum Melaskóla í 6. bekk  eru senda þakkir og góðar kveðjur 
frá dómnefndinni sem hvetur okkur að halda áfram með þetta góða 
starf til eflingar nýsköpunarmenntar á Íslandi. Eftir er að velja þær 
hugmyndir sem verða sigurvegara í flokkum keppninnar og verða 
úrslitin kynnt í lok maí.

Frá bátaleikunum á Reykjavíkurtjörn.

Skapandi verkefni í Melaskóla.

Afgreiðslutími:
Mán: 10-16
Þri-fös: 10-17
Lau: 11-16

ÓÐINSGÖTU 1, REYKJAVÍK 
systrasamlagid.is 
@systrasamlagid
Sími: 511 6367

NJÓTTU LÍFSINS
Í SUMAR

Einstakur fatnaðurEinstakur fatnaður
Ripple jóga klæðnaður er Ripple jóga klæðnaður er 
að okkar mati einn sá best að okkar mati einn sá best 
sniðni fyrir jóga, allskyns sniðni fyrir jóga, allskyns 
hreyfingu og lífið.hreyfingu og lífið.

Hálsmen og eyrnalokkarHálsmen og eyrnalokkar
Wanderlust skartið er Wanderlust skartið er 
handunnið og elegant.handunnið og elegant.

GóðgerlapartýGóðgerlapartý
20 billjónir góðgerla. Synerbio 20 billjónir góðgerla. Synerbio 
daglegir meltingargerlar eru í daglegir meltingargerlar eru í 
hópi bætiefna ársins 2023 frá hópi bætiefna ársins 2023 frá 
Virdian. Inniheldur allt litróf Virdian. Inniheldur allt litróf 
prebiótíska oligosakkaríða prebiótíska oligosakkaríða 
og inúlín sem fjölgar góðog inúlín sem fjölgar góð
gerlunum. Kíktu á úrvalið.gerlunum. Kíktu á úrvalið.

Birch Capital ehf., sem er alþjóðlegt 
fjárfestingarfyrirtæki eigu aðila frá 
Singapúr og var stofnað árið 2013 hefur 
fest kaup á Skólabrú við Pósthússtræti 
17. Kaupverð hússins er 350 milljónir.  

Seljandi er SK-2009 ehf., sem er félag 
í eigu Karls Steingrímssonar, sem oft er 
kenndur við verslunina Pelsinn. Húsið 
er á þremur hæðum og með tvennum 
svölum sem snúa að Austurvelli. Jónas 
Jonassen landlæknir byggði húsið árið 

1907 fyrir Soffíu dóttur sína og eiginmann 
hennar Eggert Claessen lögfræðing og 
athafnarmann. Á árunum 1933 til 1985 
rak Kristján Sveinsson augnlæknastofu 
í húsinu en hann keypti það árið 1943. 
Tveir veitingastaðir voru reknir í húsinu 
síðari árin. Skólabrú sem var lokað eftir að 
heimsfaraldurinn skall á og Gandhi sem 
flutti starfsemi sína á Bergstaðastræti 13 
þar sem Bernhöftsbakarí var lengi til húsa.

Birch Capital 
kaupir Skólabrú

Skólabrú við Pósthússtræti.

STUÐ
STUÐ 

0

STUÐ 
1

» Þarf stærri heimtaug?

» Hvaða lausn hentar best?

» Er kerfið búið álagasstýringu?

» Sjálfvirkt greiðslu- og innheimtukerfi?

Er hleðsla rafbíla 
hausverkur
í húsfélaginu?
Við aðstoðum við að leysa málið með 
hagsmuni húsfélagsins að leiðarljósi

Hlutlaus úttekt og ráðgjöf fyrir húsfélög um fyrirkomulag
rafbílahleðslu og framkvæmdaáætlun. 

Útvegum og berum saman tilboð og aðstoðum við styrkjaumsóknir.

thjonusta@eignaumsjon.is  |  eignaumsjon.is

Auglýsingasími: 511 1188

Veiðikortið.is

Veiðikortið í símann!

8.900 kr.

37  
vatnasvæði

vefverslun.veidikortid.is

Rætt er um innan heilbrigðis kerfisins hvort stækka 
megi gamla spítalann við Hringbraut. Ekkert hefur 
enn verið ákveðið í þeim efnum og að öllum líkum 
koma fleiri en ein útfærsla til greina. Ein hugmyndin 
að nýta pláss til norðurs, Eiríksgötumegin eða 
Barónsstígsmegin. Húsakostur gamla Landspítalans 
kominn til ára sinna og margt þarfnast endurnýjunar.

Öllum framkvæmdum við nýjan Landspítala við 
Hringbraut á að vera lokið á þessum áratug eða fyrir 
2030. Nýr spítali mun gerbreyta allri aðstöðu sem fylgir 
sjúkrahúsrekstri í höfuðborginni. Nauðsynlegt er að 
bæta aðstöðu dag- og göngudeilda fyrr. Segja má að 

bygging sjúkrahótelsins hafi verið fyrsti hluti þeirra 
breytinga. Nauðsynlegt er að endurnýja aðstöðu fyrir 
geðþjónustu meðal annars með svokallaðs batamiðaðs 
húsnæðis. Einnig er mikið álag á dag- og göngudeildir 
sem þarfnast aukins húsrýmis. Hvort af stækkun við 
gamla spítalann verður er þó óljóst en ef farið yrði í 
einhvers konar stækkun á húsnæðinu, þá yrði það gert 
með þeim hætti að framkvæmdir gætu gengið hratt 
fyrir sig. Tilgangurinn væri að auðvelda biðina eftir nýju 
húsnæði og koma til móts við þarfir deilda sem eru 
búnar að sprengja núverandi aðstöðu utan af sér. 

- myndi það létta biðina eftir húsnæði nýja spítalans

Landsspítalaþorpið eins og það mun lít út að framkvæmdum við Nýja Landsspítalann loknum. Yrði byggt við 
gamla Landspítalann yrði það norður frá eldri byggingunum.

Vesturhlíð 2 | Fossvogi | s. 551 1266 | utfor@utfor.is | utfor.is
VIÐ ÞJÓNUM ALLAN SÓLARHRINGINN

Útfararþjónusta
í yfir 70 ár

Gervigrasvöllur verður settur upp á Landakotstúni. 
Gert er ráð fyrir að nota völlinn fyrir boltaíþróttir 
en einnig almennan leik. Vallarsvæðið á að vera 
allt að 21x36 metrar að stærð, sem er sambærileg 
stærð þeim völlum sem fólk þekkir annars staðar 
frá í borginni. 

Samhliða þessum breytingum verður leik- og 
dvalarsvæðið endurhannað. Lögð verður áhersla 

á að skapa aðgengilegt svæði fyrir alla og aðlaðandi 
áningarstað. Með þessu verður stærra svæði innan 
Landakotstúns skilgreint sem leik-, íþrótta- og 
dvalarsvæði með það að markmiði að efla útivistarsvæði 
túnsins. Nýja svæðið mun einnig geta nýst skólabörnum 
og með breytingunum verður möguleiki á fjölbreyttari 
notkun túnsins fyrir íbúa í nágrenninu.

Gervigrasvöllur á Landakotstún

Tölvugerð mynd sem sýnir hvar gervigrasvöllurinn verður staðsettur á Landakotstúni.

Verður gamli Lands
spítalinn stækkaður?

Ný námsbraut verður í boði á heilbrigðisvísindabraut í Fjöl-
brautaskólanum við Ármúla frá og með haustinu 2023. 

Námið á þeirri braut felst í að undirbúa nemendur undir nám á 
háskólastigi í heilbrigðisgreinum og sérstök áhersla verður lögð á 
undirbúning fyrir samkeppnispróf í hjúkrunarfræði,  og inntökupróf 
í lækna- og tannlæknadeild.

Nám á Heilbrigðisvísindabraut er 200 eininga bóknámsbraut sem 
lýkur með stúdentsprófi og skiptist hún í tvær línur; hjúkrunarlínu og 
lækna-, tannlækna- og sjúkraþjálfunarlínu.

Nýja námsbrautin er fyrsta sinnar tegundar  á landinu. Sem byggir 
m.a. á sérhæfðum áföngum frá Heilbrigðisskóla F.Á. 

Hér er um einstakt tækifæri að ræða fyrir nemendur en námið 
undirbýr nemendur vel sem stefna að því að þreyta samkeppnispróf 
í heilbrigðisgreinum á háskólastigi.

Ný námsbraut á 
Heilbrigðis
vísindabraut

Þórhildur Garðarsdóttir formaður KR.

Þórhildur Garðarsdóttir hefur fyrst kvenna verið kjörinn formaður 
KR. Hún hefur átt sæti í aðalstjórn félagsins síðustu sjö árin og hefur 
einnig tekið þátt í starfi þess á ýmsum öðrum sviðum. Þórhildur tekur 
við sem formaður af Lúðvík Georgssyni en hann hefur verið formaður 
KR frá árinu 2021. Gylfi Aðalsteinsson var formaður félagsins í átta ár 
þar á undan.

Þórhildur kveðst í frétt frá KR vera afar stolt af því að vera tekin við sem 
formaður. “Okkur bíða ærin verkefni og þar má helst nefna aðstöðumál 
félagsins, en KR hefur því miður setið eftir þegar kemur að húsnæðismálum. 
Ég mun gera allt sem í mínu valdi stendur til þess að tryggja að börnum 
og ungmennum í hverfinu verðin búin sú aðstaða sem þau þurfa,” sagði 
Þórhildur eftir að hafa tekið við formannsembættinu.

Þórhildur 
Garðarsdóttir 
formaður KR 

Skíðadeild KR átti flotta fulltúa 
á Andrésar andar leikunum sem 
haldnir voru í Hlíðafjalli í lok apríl.

Öll stóðu krakkarnir sig gríðarlega 
vel og voru félagi sínu til mikils 
sóma. Arnór Alex Arnórsson 
gerði sér lítið fyrir varð tvöfaldur 
Adrésarmeistari í svigi og stórsvigi í 
flokki 14 ára. Freyja Rún Pálmadóttir 
varð 2. sæti í svigi og 3. sæti í 
stórsvigi í flokki 11 ára og Emil Páll 
Snorrason var í 2. sæti í svigi í flokki 
10 ára.

Arnór Alex tvöfaldur sigurvegari 
á Andréar Andar leikunum

Arnór Alex Arnórsson ánægður 
með sigurverðlaunin.

Strákarnir í KR mættu með tvö lið á Landsbankamót 8. flokks á 
Selfossi fyrr í mánuðinum. Ellefu strákar skipuðu þessi tvö lið og 
stóðu þeir sig allir frábærlega.

Hvort lið spilaði fjóra leiki sem allir voru æsispennandi með helling 
af mörkum og góðum markvörslum. Strákarnir eru búnir að bæta sig 
mikið í vetur og eru farnir að spila virkilega flottan handbolta þar sem 
boltinn fær að fljóta vel á milli manna. Strákarnir voru því vel sáttir að 
loknu mótinu og fengu medalíu í verðlaun.

Áttundi flokkur KR 
stóð sig frábærlega

KR strákarnir voru að vonum ánægðir að mótinu loknu.

KR varð á dögunum Íslands meistari í 11. flokki 
stúlkna í körfubolta eftir sterkan sigur á liði 
Stjörnunnar 80-75. Liðin hafa marga hildina háð í 
gegnum tíðina og hafa skipst á að vinna úrslitaleiki 
gegn hvort öðru. KR liðið náði snemma yfirhöndinni í 
leiknum og hélt henni út leikinn, þær leiddu mest með 
21 stigi í 3 leikhluta 66–45. Stjarnan gerðu góða tilraun 
til þess að komast aftur inn í leikinn í 4 leikhluta en allt 
kom fyrir ekki, lokatölur urðu 80-75 KR stelpum í vil.

Maður leiksins var Rebekka Rut Steingrímsdóttir 
en hún skoraði 25 stig, tók 8 fráköst og var með 26 
framlagspunkta. Fjóla Gerður Gunnarsdóttir var frábær 
með 18 stig, Anna Margrét Hermannsdóttir skoraði 
15 stig og tók 16 fráköst, Anna María Magnúsdóttir 
var nálægt þrennu með 14 stig, 9 fráköst og 10 
stoðsendingar, Arndís Rut Matthíasdóttir og Kristrún 
Edda Kjartansdóttir skoruðu báðar 4 stig.

Íslandsmeistarar í 11. fl. stúlkna

KR-stúlkurnar ásamt þjálfurum sínum að verðlaunaafhendingu lokinni.

Bóknám
Heilbrigðisvísindabraut
Opin stúdentsbraut
Félagsfræðabraut
Íþrótta- og heilbrigðisbraut
Náttúrufræðibraut
Viðskipta- og hagfræðibraut
Almenn námsbraut
Viðbótarnám til stúdentsprófs

Listnám
Nýsköpunnar- og listabraut

Starfsnám
Grunnnám heilbrigðisgreina
Heibrigðisritarabraut
Lyfjatæknabraut
Heilsunuddbraut
Sjúkraliðabraut
Sótthreinsitæknabraut
Tanntæknabraut
Þjónustutæknibraut

Stuðningsnám
Sérnámsbraut

Fjarnám
Haust-, vor- og sumarönn

Dagskóli
Skráningu í dagskóla fyrir haustönn 
lýkur 10. júní

Fjarnám
Skráningu á sumarönn í fjarnámi 
lýkur 7. júní og kennsla hefst 9. júní

